
ҚАРАҒАНДЫ ОБЛЫСЫ ҚҰРҒАҚ ДАЛА АЙМАҒЫНДА ӘРТҮРЛІ
ТОПЫРАҚ ӨҢДЕУ ТЕХНОЛОГИЯЛАРЫНЫҢ АЯСЫНДА

АСБҰРШАҚТЫ ӨСІРУДІҢ ЭКОНОМИКАЛЫҚ ТИІМДІЛІГІ

Мусаева М.А.

Өсімдік шаруашылығын әртараптандыру бәсекеге қабілетті өнім өндіру,
аса маңызды ауылшаруашылық дақылдарының замануи технологияларын
жасау және өндіріске енгізу бағытында ауыл шаруашылығы саласының
алдына жаңа міндеттер қойылуда.

Өсімдік ақуызына деген сұраныс жыл сайын өсуде. Жоғары ақуызды
астықты өндірудің бір жолы бір мезгілде бірнеше мәселелерді шешетін, оның
ішінде азық-түліктің жоғары энергетикалық ақуызын жоғарылатын, мал
азықтық протеинді теңдестіретін және топырақ құнарлылығын арттыратын
дәнді бұршақ дақылдарының егістік аумағын кеңейту қажет. Осыған
байланысты еліміздің азық-түліктік қауіпсіздігі, халықтың жұмыспен
қамтамасыз етілуі мен табысы, мал шаруашылығы, құс шаруашылығы,
азықтық және қайта өңдеу салаларының дамуы астық өндірісіне тәуелді.

Ғылыми – зерттеу жұмыстары Қарағанды облысы Осакаровка ауданы
«Азнабай» ШҚ жүргізілді. Зерттеу обьектісі ретінде асбұршақтың орташа
мерзімде пісетін Рамонский 77 сортын дәстүрлі және минималды
технологиялары бойынша тыңайтқыш енгізілген (Р20) және енгізілмеген (Р0)
танаптарда жүргізілді. Асбұршақ Т-4+СЗС-2,1 агрегатымен жылдарға
байланысты мамырдың 20-22 жұлдызында жаппай қатардағы тәсілімен әр
гектарға есептегенде 0,7-0,8 млн өнгіш тұқым себілді, тыңайтқыш қолдану
нұсқасы себу кезінде бір мезгілде түйіршіктелген аммофос (NH2H2 PO4)
есебінен Р20 мөлшерінде себумен бірге іске асырылды.

Зерттеу мақсаты – Асбұршақтың дәстүрлі, минималды технологияларда
және тыңайтқыш аясына байланысты астық өнімі мен сапасын зерттеу.

Зерттеу міндеттері:
- өсімдіктердің өсу жиілігін тұрақты алаңдарда ескеріліп отырды. Ол

үшін әр  нұсқалардан 1м2 қалыпты қалыңдықта өскен өсімдіктер бар 4
алаңша белгіленді. Егін көгінің толық пайда болған кезеңінде танаптық
өнгіштікті, ал егін жинау алдында сақталған өсімдіктер санын анықтадық
(Мемлекеттік сортсынау жүйесі (2001) әдістемесі бойынша);

- дәстүрлі және минималды технологиялардағы астық өнімділігін
салыстыру;

- асбұршақты өсіруде жоғарыда аталған технологиялар бойынша
экономикалық баға беру.



Танаптық тәжірибеде бақылаулар мен есептеулер «Ауыл шаруашылығы
дақылдарының сорттарын мемлекеттік сынау әдістемесі» бойынша
жүргізілді.

2013-2014 жылдары жүргізілген тәжірибе нәтижесі бойынша
асбұршақты дәстүрлі технологияда тыңайтылмаған танапта 7,9 ц/га, ал
тыңайтылған танапта 9,0 ц/га қалыптасты. Минималды технология
сәйкесінше тыңайтылмаған танапта 10,0 ц/га, ал тыңайтылған танапта 11,1
ц/га болды (1-кестеде).

1 кесте - Асбұршақтың әртүрлі өсіру технологиясының экономикалық
тиімділігі, (орта есеппен 2013-2014 жж.)
№

Сорт
Астық
өнімі,
ц/га

Шығын-
дар, тг

тың

өзіндік
құны, тг

Рентабел-
ділігі, %

Дәстүрлі технология (негізгі өңдеу аудара жыртылған)
1 Рамонский 77 (Р0) 7,9 31200 12250 3949,3 39,2
2 Рамонский 77 (Р20) 9,0 33112 16388 3679,1 49,4

Минималды технология
1 Рамонский 77 (Р0) 10,0 28972 26028 2897,2 89,8
2 Рамонский 77 (Р20) 11,1 30307 30743 2730,3 101,4

Астықтың 1 тонна орташа сату бағасы 55000 теңгені құрады.
Сонымен қорытындылай келе жоғарыдағы аталған технологияларды

салыстыратын болсақ, минималды технологияда шығындар аз болғандықтан,
сәйкесінше асбұршақты өсірудің экономикалық рентабельділігі дәстүрлі
технологияға қарағанда 50-52% жоғары болды.

